
Devaih Kritam Shri Krishnachaitanya Stotram

દેવૈઃ કૃતં શ્રીકૃષ્ણચૈતન્યસ્તોત્રમ્

દેવા ઊચુઃ ।
કુલિશધ્વજપદ્મગદાઙ્કુશાભં ચરણં તવ નાથ મહાભરણમ્ ।
રમણં મુનિભિર્વિધિશમ્ભુયુતં   પ્રણમામ વયં ભવભીતિહરમ્॥ ૨૭॥
દરચક્રગદામ્બુજમાનધરઃ સુરશત્રુકઠોરશરીરહરઃ ।
સચરાચરલોકભરશ્ચપલઃ ખલનાશકરસ્સુરકાર્યકરઃ॥ ૨૮॥
નમસ્તે શચીનન્દનાનન્દકારિન્મહાપાપસન્તાપદુર્લાપહારિન્ ।
સુરારીન્નિહત્યાશુ લોકાધિધારિન્સ્વભક્ત્યાઘજાતાઙ્ગકોટિપ્રહારિન્ ॥ ૨૯॥
ત્વયાહં સ્વરૂપેણ સત્યં પ્રપાલ્ય ત્વયા યજ્ઞરૂપેણ વેદઃ પ્રરક્ષ્યઃ ।
સ વૈ યજ્ઞરૂપો ભવાઁલ્લોકધારી શચીનન્દનઃ શક્રશર્મપ્રસક્તઃ॥ ૩૦॥
અનર્પિતચરો   ચિરાત્કરુણયાવતીર્ણઃ
કલૌ સમર્પયિતુમુન્નતોજ્વલરસાં સ્વભક્તિશ્રિયમ્ ।
હરેઃ પુનરસુન્દરદ્યુતિકદમ્બસન્દીપિતઃ
સદા સ્ફુરતુ નો હૃદયકન્દરે શચીનન્દનઃ॥ ૩૧॥
વિસર્જતિ નરાન્ભવાન્કરુણયા પ્રપાલ્ય ક્ષિતૌ
નિવેદયિતુમુદ્ભવઃ પરાત્પરં સ્વકીયં પદમ્ ।
કલૌ દિતિજસમ્ભવાધિવ્યથાબ્ધિસુરમગ્નગાન્
સમુદ્ધર મહાપ્રભો કૃષ્ણચૈતન્ય શચીસુત॥ ૩૨॥
માધુર્યૈર્મધુભિસ્સુગન્ધવદનઃ સ્વર્ણામ્બુજાનાં વનં
કારુણ્યામૃતનિર્ઝરૈરુપચિતઃ સત્પ્રેમહેમાચલઃ ।
ભક્તામ્ભોધરધારિણી વિજયિની નિષ્કમ્પસપ્તાવલી
દેવો નઃ કુલદૈવતં વિજયતે ચૈતન્યકૃષ્ણો હરિઃ॥ ૩૩॥
દેવારાતિજનૈરધર્મજનિતૈસ્સપીડિતેયં મહી
સઙ્કુચ્યાશુ  કલૌ કલેવરમિદં બીજાય હા વર્તતે ।

દેવૈઃ કૃતં શ્રીકૃષ્ણચૈતન્યસ્તોત્રમ્

ત્વન્નામ્નૈવ સુરારયો વિદલિતાઃ પાતાલગાઃ પીડિતા
મ્લેચ્છા ધર્મપરાઃ સુરેશનમનાસ્તસ્મૈ નમો વ્યાપિને॥ ૩૪॥
ઇતિ ભવિષ્યપુરાણે પ્રતિસર્ગપર્વણિ ચતુર્થખણ્ડે દશમાધ્યાયાન્તર્ગં

દેવૈઃ કૃતં શ્રીકૃષ્ણચૈતન્યસ્તોત્રં સમાપ્તમ્ ।
ભવિષ્યપુરાણ । પ્રતિસર્ગપર્વ । ચતુર્થખણ્ડ । અધ્યાય ૧૦/૨૭-૩૪॥

